
لەبوارێ������ك كە مافی رەوای خۆیەتی بۆ نموونە وەكو س������ەربەخۆیی 
كوردستان كە مافی رەوای گەلی كوردە.

كەی بەهار زیاتر قسە لەسەر  پرۆژەكەی دەكات و دەڵێت: لە پێناو 
فیلمی )خەونی كورد( لە سەرتاس������ەری كوردس������تان دەگەڕێم، هەر 
لە س������ەركردەكانەوە تا مرۆڤی سادەی كوردو پێشمەرگەی كوردستان 
قسەیان لەگەڵ دەكەم و لێیان دەپرسم: كاتی ئەوە نەهاتووە سەربەخۆ 
بی������ن؟ ئایا خۆمان بیكەین، یان بیدەینە دەس������ت بیانییەكان تاكو ئەو 
بڕیارەمان ب������ۆ بدەن؟ ئایا ئەم خەونە تەنه������ا وەك خەون دەمێنێتەوە؟ 
گوتیشی: لە فیلمی )خەونی كورد( دەمەوێ بۆ جیهان بە بەڵگەوە 
بیس������ەلمێنم ك������ە ئێمە میللەتێك نی������ن بەس تەقە بكەی������ن، ئێمە لە 
ئەشكەوتی شانەدەر مێژووییەكمان هەیە بۆ 40-60 هەزار ساڵ پێش 
ئێس������تا دەگەڕێتەوە، واتە رەگی مرۆڤایەتی لە كوردستانەوە دەستی 
پێكردووە، بۆیە دەمەوێ بە جیهان بڵێم كە ئێمە س������ەدا سەد شایەنی 

ئەوەین دەوڵەتمان هەبێت.
ماوەیەكە وێنەگرتن������ی فیلمی )خەونی كورد( دەس������تیپێكردووە، 
لەمبارەیەوە كەی بەهار دەڵێت: هەست دەكەم خەڵكی كوردستان زۆر 
پەرێش������انە بۆ ئەم بابەتە و بەموڵكی خ������ۆی دەزانێت، چونكە كەی 
بەه������ار تەنها ئامڕازێكە بۆ گەیاندن������ی داخوازییەكە، نە كەمپینەكە 
موڵكی منە، نە فیلمەكە، بەڵكو موڵكی گەلی كوردستانە، منیش 
تەنه������ا ئامڕازێكی گەیاندنم. لەم فیلمەدا وێڕای دەرهێنەر، كلاودیۆ 
ڤۆن پلاوت و بیلال شاكر بە وێنەگرتن بەشداری ئەم خەونەن، لەگەڵ 
میران س������ابیر وەك بەڕێوەبەری بەرهەم. لە رۆژی 20ی ئەم مانگە 
)رۆژێك پێش نەورۆز( هاتوونەتە كوردس������تان، ئەویش بە مەبەس������ت 
بووە تاكو وێن������ەی ئاهەنگی نەورۆز وێنەبگرن و دیمەنەكانیش ببێتە 
پێشەكی فیلمی )خەونی كورد(، ش������اری )ئاكرێ(ش بووە شوێنی 

دەستپێكی وێنەگرتنی فیلمەكە.
سەرەتای فیلمكاریی دیكۆمێنتاری كەی بەهار

یەكەم فیلم������كاری دیكۆمێنتاری نێوان كەی بەهارو كلاودیۆ ڤۆن 
پلاوت بۆ ساڵی 1993 دەگەڕێتەوە، كاتێك كەی بەهار لە كوردستان 
وێنەی فیلمی )جگە لە چی������اكان هاوڕێمان نییە(ی گرت و دواتر 
خامەكەی بردەوە بەریتانیا و لەوێ كلاودیۆی مۆنتاژی فیلمەكەی 
ك������رد ئەوەش بووە هەوێنی پێك������ەوە كاركردنی یەكەم فیلمی كوردی 
دیكۆمێنت������اری هەردووكیان لەس������ەر كورد. دوات������ر پێكەوە چەندین 
فیلمی دیكەی������ان كرد  لە وڵاتانی جیاواز تەنانەت گەش������تكردن بۆ 
فلیپین و س������ودان و كۆنگۆو سلڤادۆر. دواتر ساڵی 
1996 جارێكی دیكە كەی 

ئەم فیلمە یەكێكە لە خەونەكانی دەرهێنەر كەی بەهار كە دانیشتووی 
بەریتانیایە و بە رەگەز كوردێكی ش������اری كەركووكە و ساڵانێكە لە 
دەرەوەی وڵات ژیان بەسەر دەبات. سەبارەت بە چۆنیەتی وێنەگرتنی 
فیلمەكە ، كەی بەهار ل������ە دیمانەیەكی تایبەتدا بۆ گۆڤاری گوڵان 
رایگەیان������د: )خەونی كورد( پڕۆژەی فیلم������ی دیكۆمێنتاری نوێیە 
هەردوو كۆمپانیای )جۆكە فیل������م( و كۆمپانیای )ڤۆن پلاوت( بۆ 
تەلەفزیۆن و راگەیاندنەكانی بیان������ی بەرهەمی دەهێنین، بەهیوای 
ئەوەی فیلمێكی )90( خولەكی لێ بەرهەم بهێنین بۆ س������ینەماكان، 
چونكە فیلمی دیكۆمێنتاریش دەچێتە س������ەر پەردەی س������ینەماكان، 
بەڵام دەب������ێ بیزانیت بە چ س������تایلێك بەرهەمی دەهێنیت، بۆ 
ئەوەی ش������ێوازی پێشكەش������كاری و ریپۆرتەری بۆ 
خۆیەوە نەگرێت، بەڵكو بە شێوازێكی دیكە 

دروستی بكەیت.
لەبارەی پەیامی فیلمەكە، كەی 
بەهار گوتی: پەیامی )خەونی 
من  س������ادەیە،  زۆر  كورد( 
بەناوی  هەیە  كەمپینێكم 
لە  )جیابوونەوە  سیریك 
عێ������راق و بانگەوازی 
ب������ۆ  س������ەربەخۆیی 
 ، ) ن س������تا د ر كو
ئ������ەم كەمپین������ە لە 
ئاڤ������از  ماڵپ������ەڕی 
پێكردووە،  دەس������تم 
ماڵپەڕێك������ی  ك������ە 
جیهانییە و بایەخ بە 
هەموو بوارێكی ژیان 
دەدات هەر لە مرۆڤ 
و ئاژەڵ و شوێنەوار...
لە  دەنگەكەش������ی  هتد، 
نێودەوڵەتی  كۆمەڵگ������ەی 
دەبیس������ترێت. ئ������ەم كەمپینە 
جیهانی  جەماوەری  هەوڵدەدات 
كۆبكاتەوە لە پێناو پش������تگیری 

كه ی به هار: 

ده مه وێ بۆ جیهان به  به ڵگه وه  بیسه لمێنم 
كه  ئێمه  شایه نی ئه وه ین ده وڵه تی 
سه ربه خۆمان هه بێت

بەهار هاتەوە كوردستان بۆ وێنەگرتنی فیلمی )هەڵهاتن لە ناوچەی 
پارێ������زراو( بۆ كەناڵی BBC كە ماوەكەی 25 خولەك بوو، لە پاش 
ئەو كەناڵ������ەش فیلمەكە لە زیاتر لە 25 وڵاتی جیاواز پەخش������كرا. 
دواتریش هەر پێكەوە فیلمێك������ی دیكەی دیكۆمێنتاریان تۆمار كرد 
بەناوی )گەڕانەوە بۆ كەركووك- س������اڵێك لەن������او ئاگر( كە ماوەی 
س������اڵێكی خایان������د، فیلمەكەش تایبەت بوو بە هەڵب������ژاردن و یەكەم 

تاقیكردنەوەی دیموكراسی لە عێراق و بەشداربوونی كورد تێیدا.
رۆمانێكی كوردی بە زمانی ئینگلیزی

مانگێك بەر لە ئێستا و لە سەروەرییەكی نوێی كەلتووری كوردیدا 
لە دەرەوەی وڵات و لە مەراس������یمێكی تایبەت، نووس������ەر و دەرهێنەر 
كەی بەهار رۆمانی )نامە ل������ە كوردێكەوە( كە رۆمانێكی كوردی 
بە زمانی ئینگلیزییە، لە ناو جەرگەی ش������اری لەندەن بڵاویكردەوە، 
ك������ە نزیكەی 100 میوانی بیانی و كوردی دانیش������تووی ش������ارەكە 
ئامادە بوون بۆ گوێگرتن لە كەی بەهار – نووس������ەری رۆمانەكە لە 
خوێندن������ەوەی چەند بڕگەیەك لە ناوەڕۆك و لە چیرۆكی - مەریوان 
رەش������ەبا – كە پاڵەوانی ئ������ەم رۆمانەیە. هەروەه������ا كەی بەهار بۆ 
ئامادەبووان باسی ئەوەی كرد كە ئەمە نازدارترین كارە ئەو بەرهەمی 
هێنابێت تاكو ئەمڕۆ و گرنگترین كاریشە كە كردبێتی بۆ كوردستان 
لەم سەردەمەدا كە كورد رووبەڕووی جەنگێكی وەحشیگەرانە بۆتەوە،  
نەك تەنها لە پێناوی پاراس������تنی كوردستان، بەڵكو بۆ رزگاركردنی 

شارستانی و ئازادیی كۆمەڵگەی جیهانی لەم مەترسییە.
رۆمان لە وڵاتانی پێش������كەوتوو، وەك بوارەكانی دیكەی كەلتوور و 
هونەر بایەخێكی زۆری پێدەدرێت، ب������ۆ بڵاوبوونەوەی رۆمانەكەش، 
نووس������ەر لە چەندان ش������ار بانگێش������ت دەكرێت كە ئەم مەراسیمە لە 
پەرتووكخانە بەناوبانگەكانی ش������ارە كە دووبارە بكاتەوە. بەم شێوەیە 

چاوی������ان خوێنەر جگە لە ئاش������نابوون ب������ە رۆمانەكە، 
بە نووسەریش دەكەوێت و زۆربەیان گەلێ 

شادن كە بە ئامادەیی نووسەر لەوێ 
رۆمانەك������ە بكڕن تاك������و بتوانن 

واژووی نووسەر وەرگرن.
ئ������ەم رۆمانە دوو س������اڵی برد 
لە نووس������ینەوە بۆ ئەوەی دەقی 

كاروانێكی  و  ئامادەبێت   یەكەمی 
گەلێ س������ەخت بوو، چونكە بە زمانی 

ئینگلیزی بووە. هەروەها هەوڵی كەی بەهار 
ئەوە بوو بە ئاستی س������تانداردی جیهانی 

رۆمانی������ك بنووس������ێتەوە بۆ ئەوەی بتوانێت دەنگ������ی كورد بگەێنیتە 
خوێن������ەر لە هەموو لایەكی جیهان. بۆ ئەم مەبەس������تە كەی بەهاری 
فیلم������كار وازی لە كاری فیلمكاری هێن������ا، وازی لە ئەكتەركاری 
هێنا، هەروەها رۆژانە بۆ ماوەی 14 تاكو 16 كاتژمێر لە خێزانەكەی 
دووركەو تەوە و لە ژوورێكدا خۆی شاردەوە تاكو بتوانێت لە نووسینەوە 

بەردەوام بێت.
لە مانگی 9-ی 2007 كەی بەهار دەس������تی كرد بە نووسینەوەی 
یەكەم دێری رۆمانەكە و لە 2015/3/12 واتە دوای نزیكەی 7 ساڵ 
رۆمانەكە گەیش������تە بازاڕ. لەگەڵ ئەوەشدا ئەم كارە زۆر دڵی كەی 
بەهار دێنێتە جۆش، چونكە بەهۆی رۆمانی >نامە لە كوردێكەوە< 

ئێمەی كوردیش بووین بە خ������اوەن بەرهەمێك لە 
بازاڕی جیهانی كە لەمڕۆ بەدواوە دەتوانین 

لە باس������ەكانماندا لەگەڵ كۆمەڵگەی 
بیان������ی پەنج������ەی ب������ۆ بەری������ن و 
ئێمەی  بەرهەمی  ئ������ەوەش  بڵێین 
بە زمانی  ئەم رۆمان������ە  كوردە. 
ئینگلیزی لە بەریتانیا بڵاوبۆ وە 
بەرچاویشی  پێش������وازییەكی  و 

لێكراوە.

)خەونی كورد( ناونیشانی نوێترین فیلمی دیكۆمێنتاریی دەرهێنەر )كەی بەهار(�ە، 
كە بە هاوبەش������ی لەگەڵ فیلمكار )كلاودیۆ ڤۆن پلاوت(ی بە رەگەز سویسری كاری 
بۆ كراوە و لە ئێستادا لە كوردستانن بە مەبەستی وێنەگرتنی ئەم فیلمە و پیشاندانی 

لە زۆرترین تەلەفزیۆن و سینەما جیهانییەكاندا.

ئیشواریا و ئەبهیشك 
پلەی یەكەمیان 
بەدەستهێنا

س������اڵانە لە شاری مۆمبای وڵاتی 
هیندستان پێشبڕكێیەك ئەنجام دەدرێت 
بۆ دەستنیش������انكردنی )رێكپۆشترین 
ئەستێرەی ساڵ( و بەردەوام ژمارەیەكی 
زۆری ئەستێرەكانی هیندستان بەشداری 
لەم پێش������بڕكێیەدا دەكەن و میدیاكانیش 

گرنگییەكی زۆری پێدەدەن.
دەزگای )هیندوس������تان تایم������ز( كە 
ناودارتری������ن و گەورەترین  لە  یەكێكە 
دەزگاكان������ی راگەیاندن������ی وڵات������ی 
هیندستان، رێكخەری پێشبڕكێیەكەیە 
و ئەمس������اڵ هەر یەكە لە ئیشواریا 
رای و ئەبهیشك باباجانی هاوسەری 
ل������ە ئاهەنگەك������ەدا ئامادەب������وون و زوومی 
كامێراكان������ی رۆژنامەنووس������ان گرنگییەكی 
زۆریان بە ئامادەبوونیان دا، چونكە تەنیا وەك 
بەڵكو  نەبوون،  ئاهەنگەك������ە  ئامادەی  میوانێك 
ئەمس������اڵ خەڵاتەكەیان بە هاوبەشی پێبەخشرا، 
لە ئاهەنگی بەخش������ینی خەڵاتەكان ئیش������واریا 
جلێكی رەشی درێژی س������ینگكراوەی پۆشیبوو، 
قژیش������ی كردب������ۆوە و مكیاژێك������ی دووكەڵی بۆ 
چاوی كردبوو، ئەمەش جوانییەكەی زیاتر كردبوو، 
سەرنجی میدیاكانیشی بە تەواوی بۆ لای خۆی 

راكێشا.
هەر لە س������ەرووبەندی دابەشكردنی خەڵاتەكان 
ئیش������واریا ب������ە میدیاكانی راگەیاند كە ئێس������تا 
س������ەرقاڵی وێنەگرتنی فیلمێكی نوێیە بە ناوی 
)جازب������ا( و لە رێگەی ئەم فیلم������ەش دووبارە 
دەگەڕێت������ەوە و تێیدا رۆڵی كچ������ە پارێزەرێك 

دەبینێت.

چەند ساڵێكە ئیڤا گرینی ئەستێرەی سینەمایی فەرەنسی لە فیلمەكانی سەركەوتنی 
و  زۆرن  جەماوەرێكی  خاوەن  كە  فیلمانەن  ئەو  هەمووشیان  دەهێنێت،  بەدەست  بەردەوام 
دەرهێنەران بە ئەكتەری شیاوی دەزانن بۆ رۆڵەكانیان تەنانەت بەشێك لە رەخنەگران 

بەشێكی زۆری سەركەوتنی فیلمەكان بۆ بەشداریكردنی ئیڤا دەگەڕێننەوە.
لەو  بوو  یەكێك  كە  بوو   )300( فیلمی  دووەمی  بەشی  ئیڤا  فیلمی  دوایین 
ئیڤا  سەرنجە  مایەی  ئەوەی  بەڵام  كوكردەوە،  زۆری  داهاتێكی  فیلمانەی 
زیادەڕۆیی  بە  جار  زۆر  و  دەبێتەوە  رەخنەگران  رەخنەی  رووبەڕووی  بەردەوام 
گوناه(  )شاری  فیلمی  لە  تەنانەت  دەكەن،  تۆمەتباری  خۆڕووتكردنەوە  لە 
رێگە بە بڵاوكردنەوەی پۆستەری فیلمەكەی نەدرا، لەمبارەیەوە ئیڤا دەڵێت: 
دوای سەركەوتنی فیلمەكانم، من تووشی سەرسوڕمان دەبم كە ئەم هەموو 
فیلمەكانم  پۆستەری  بڵاوبوونەوەی  بە  رێگە  و  دەگیرێت  لە من  رەخنە 

لێهاتووە  تا وای  پاڵ،  بنەمام دەخەنە  نادرێ و تۆمەتی سەیر و بێ 
لە دوای نمایشكردنی فیلمەكانم چاوەڕێی رەخنە و تۆمەتی جیاجیا 

دەبمەوە. نازانم كەی واز لە من دەهێنن لە كاتێكدا زۆر ئەكتەری 
ورووژێنەرتر  فیلمەكانم  لە  زۆر  كارەكانیان  و  فیلم  هەن  دیكە 

وسەرنجڕاكێشترن و كەسیش باسیان ناكات.

 ئیڤا: نازانم بۆ وازم لێناهێنن

مایلی سایرۆس هێرش 
دەكاتە سەر كارداشیان

ماوەیەكە كە ناوی مایلی سایرۆسی ئەستێرەی موزیكی جیهانی دەهێندرێت بەبێ 
گرفت و كێشە نابێت، دوایین گرفت و كێشەی سایرۆس كە ئێستا باس دەكرێت لە نێوان 
ئەو و كیم كارداش������یان و كانی ویستی هاوسەریەتی، هۆیەكەشی بۆ نۆرسی كچەكەیان 

دەگەڕێتەوە.
بەر لە ماوەیەك مایلی گاڵتەی بە نۆرس و دایك و باوكی كرد بە بڵاوكردنەوەی سێ وێنەی 

هاوبەش������یان، چەند رۆژێك دوای بڵاوبوونەوەی ئ������ەم وێنەیە وێنەیەكی دیكەی كچەكەیانی لە پەیجی 
تایبەتی خۆی لە تۆڕی ئەنستگرام بڵاكردەوە كە زۆر كەس بە وێنەیەكی سەیریان وەسف كرد، لە وێنەكەدا 

كیم دەركەوت كە كچەكەی هەڵگرتبوو و چاوێكی بە تەواوی نەكراوەتەوە.
مایلی لەسەر وێنەكە نووسیبووی: )دایە سێلفییەكی دیكەم ناوێ(، ئەمەش ئاماژەیەكە بۆ زۆری ئەو 
س������ێلفییانەی كە كیم لەگەڵ كچەكەی دەیگرێت و بڵاویان دەكاتەوە، ئەوەی س������ەیرە بە لای چاودێرانەوە 
ئەوەیە تا ئێستا كیم بەهیچ شێوەیەك وەڵامی سایرۆسی نەداوەتەوە، هەرچەندە بەوە ناسراوە كە زۆر توندە، 
بۆیە چاودێران چاوەڕێی وەڵامێكی توندی كیم دەكەن و رەنگە س������ایرۆس تووش������ی گرفتێكی گەورەی 

بكەن. 

)رووەو چیا بەرەو شۆڕش(
)9(

ئەو ساتانەی ناسڕێنەوە

ئەحمەد سالار
مانگانە بۆ گوڵان دەینووسێت

ل������ە رێگای لقی )4(ی پ.د.ك كە بارەگاكەیان ل������ە گوندی )هەرگێنە(ی پێنجوین 
بوو، ئاگادار كراینەوە كە لە ئەمانەی گش������تی رۆشنبیری و لاوانەوە، بانگی من و 
خوالێخۆش������بوو)نوری وەشتی( كراوە بچین بۆ سەرەوە لە رێگای ئێرانەوە، ئەوە بوو 
لەگ������ەڵ كاك نوریدا چووینە لق وهونەرمەند )پەیمان بەگۆگ(یش������مان لەگەڵ 
خۆمانا برد، چونكە هەواڵمان پێگەیشت كەسوكاری هەواڵی نازانن و بەتایبەتیش 
پ������اش بۆردومانەكەی )ق������ەڵادزێ(، دی������ارە هەمەجۆر هەواڵ������ی جەرگبڕیان 
پێگەیشتبوو، ناچار دایكی ئاگری جگەر هەڵیگرتبوو بەرەو )دەربەندی رایات( 

و )ئازادی( چووبوو.
داوام������ان لە هەڤاڵانی لق كرد، داوا بك������ەن كاك )پەیمان(یش لەگەڵمانبێت. 
بۆ بەیانی كەوتینە ڕێ و لە ش������اری )مەریوان(ەوە بەرەو موكریان رێكەوتین، 
خەڵكەك������ە زۆر رێزیان لێگرتین و پێش������مەرگە گەلێك پی������رۆز بوو لایان، لە 
بۆكان لاماندا و پاش������ان ش������ەوێك لە س������ەقز ماینەوە، كڵاو و مشكیەكی نوێم 
ك������ڕی و بەس������تم، نمەنمەی باران بوو، كاك نوری و پەیمان س������ەیریان ئەكردم 
و ب������زە ئەیگرتن، تومەس مش������كییە )عەلی خانی(یەك������ەم رەنگی داوەتەوە و 
بەس������ەرچاوما هاتۆتە خوارێ، بە هەرحاڵ مش������كییەكەم لەبەر چاو كەوت و 

گەڕامەوە بۆ سەر جامانە كۆنەكەم.
هەمیش������ە شاری )مهابات( لامان گەلێك شیرین و پیرۆز بوو، عەزرەتخوازی 
بینینی بووین، سەیری هەر ش������تێكی جوانم ئەكرد )پێشەوا قازی محەمەد( و 
یاوەرانیم ئەبینییەوە، بەر لە سۆراغی میوانخانە، چاومان بۆ مەیدانی )چوارچرا( 
ئەگێڕا، پاشان چووینە میوانخانە و لەوێش خوالێخۆشبووان )نوری ئەحمەد تەها( و 
) حاكم حەسەنی سەید ئەحمەد( و )عەزیز خۆشناو(مان بینی و پێیان شادبووین.

پ������اش نیوەڕۆ لەگەڵ كاك )نوری ئەحمەد تەها( چووینە دەرێ، وتی: ئێس������تا 
ئەچین بۆ چوارچرا و ئەو خانووەش������ت پێ نیش������ان ئەدەم كە ئاڵای كوردستانی 
لەس������ەر هەڵكرا، گەیشتین ورتەم لەخۆ بڕیبوو و كاك نوری دوكان بە دوكان و 
خانوو بە خانووی ئەو ناوچەیەی پیشاندام، باسی ئەو سات و كات و رۆژەی 
ئەكرد، كە ئاڵاكەی تیادا هەڵكرا و ئامادەبووانەكەش، ئەوە پێش������ەوا و ئەوە 
بارزانی نەمر... یەك بە یەكیان، پاش������ان هەر ل������ە گۆڕەپانەكەدا بەلای 
چەپ ئاوڕی دایەوە مەیخانەیەكی گچكەی بینی وتی ئەچم بیرەیەكی 
لێ ئەخۆمەوە، وتم: باشە بە قوربان تۆ بەر لە هاتنمان لە میوانخانەكە 

نوێژت كرد، ئەی كەواتە چۆن ئارەزووی بیرە خواردنەوە ئەكەیت؟
: بەردی گورچیلەم هەیە، دكتۆر بووی نووسیوم، ئەی مەلازادە 

وەعزم بۆ دامەدە.
چووین������ە ژوورەوە كابرایەكی سەرس������پی كەمێك قەڵەو دەموچاو 
سور وسپی، خۆی پێ ناسین كە فڵان ئەفسەرە لە كاتی كۆماری 
مهابادا یەكتریان ناس������یووە، ئیتر كابرای مەی فرۆشی ئەرمەنی 
دەستی كردە ملی و یەكتریان ماچ كرد، هەتا عەسرێكی درەنگ 

كاك )نوری( ئاخ و داخ لەناو فرمێسكەكانیا قەتیس مابوو.
باس������ی ئەو دەمەی بۆ كردم كە لەشكری پەهلەوی رووی كردە 
دەری )مەهابات( و )بارزانی نەمر( چ هەڵوێستێكی قارەمانانەی 

لای پێشەوا نواند، گێڕایەوە:
بارزانیم بین������ی هەرچۆن پڵنگێك بە بەرچاوی������ەوە بێچووەكانی 
بكوژرێ، ئاگر لە چاوەكانییەوە پرشنگی ئەدا و كێ ئەیوێرا لێی 

بڕوانێ هەر ئەتگوت چیای )ئارارات(ە و هەستاوەتە سەرپێ.
گەڕاین������ەوە میوانخانە، كاك )نوری وەش������تی( و كاك )عەزیز 
خۆشناو( لەگەڵ دوو برادەری مهاباتی چاوەڕوانمان بوون و وتیان 
ئەمش������ەو میوانی )محەمەدی ماملێ(ین، هەواڵێكی خۆش بوو، 
من بەش بە حاڵی خۆم لە منداڵییەوە هۆگر و ش������ەیدای دەنگی 

ئەو هونەرمەندە بووم.
كاتێ )ماملێ( بیس������تبووی كاك )وەشتی( لە مەهاباتە حەزی 
كردب������وو میوانداری بكات، ئەوە لەب������ەر چاو بووە كە كاتی خۆی 
هاتۆتە ش������اری )س������لێمانی( و كاك )نوری وەشتی( میوانداری 
كردبوو، ئەو دوو برادەرە )مەهابات(ییە رێپیش������اندەرمان بوون، بە 
لای چوارچ������رادا راس������تە رێگایەكی بەرین هەبوو ئەچووە س������ەر 
كۆڵانەكەی������ان، چاوم بە دوكانێ كەوت كە ك������ەل وپەل و ئامێری 
ئەلەكتریكی ئەفرۆش������ت، رووخس������ەتم لێ وەرگرتن، ریكۆردێكی 
گچك������ەی ماركە )باس������یق(م لێ كڕی، ماملێ پێش������وازییەكی 
گەرمی كوردانەی لێكردین، لە ژوورێكی ماڵەكوردانەی بە مافور 
و پاڵپش������تی مافوریی رازاوە، كەوتنە باس و خواسی یادەوەری و 
ب������اری گۆرانی لە هەردوو لا، دوو ژەنیاری لێ بوو بە دەس������ت و 
پەنجە و گیان������ی ژەنیدیاندا دیار بوو ئازەری بوون. كاك )نوری( 

داوای مەقامی )قەتارەی سنە(ی لێكرد، ئەویش چریكانی:
)خەرمانەكەی خاقانی چینم
كەی توجار بووە بەهاونشینم
شەرتە پۆستی دڵ وەكاڵەكەم
)...........................

منی������ش بە دەرفەتم زانی ریكۆردەك������ەم لەبەر دەمیا دانا، دوای 
دەستیكرد بە خوێندنەوەی شیعری گۆرانییەكانی و پتر هەڵوێستی 

لەسەر ئەو گۆرانییە كرد كە شیعری )كامل( بوو:
)) من دەڵێم: شاری دڵم باغ و گوڵستانە دەچم
ئەو دەڵێ: نا قەسە بەشۆڕشی مەستانە نەچی
من دەڵێم: نوختەیی ئەو رەوزەنی ئیمانە دەچم

ئەو دەڵێ: نارەشە جێ راوگەی شەیتانە نەچی
من دەڵێم: مەسكەن و ئارامگەی جانانە دەچم

ئەو دەڵێ: سەربە سەری تێكچووە وێرانە نەچی((
)ماملێ( كەوتە لێكدانەوەیەكی ورد و مەبەستی نیشتیمانپەروەری 
ش������اعیرەكە لەو شیعرە و پاشان باسی شاعیرەكەی بۆ كردین كە لە 
گوندێكی نزیكی )مەهابات( ئەژی، ئیتر هەر برادەرە نموونەیەكی 

شیعری ئەهێنایەوە و منیش ئەم شیعرەی خۆم خوێندەوە:
)) مانگم كە بینی بیرم بۆ لای رۆی

سەرنجم لێدا و كڕنووشم برد بۆی
گوناحم نەبی زوێر نەبی لێم

بە خوا گیانەكەم وامئەزانی تۆی((
)ماملێ( داوای دووبارە لێكردنەوەی لێكردم ئەوسا نووسییەوە و 

بە گۆرانی وتی، لە دڵەوە هەستی جوانی خۆی بۆم دەربڕی.
ئیدی تا درەنگ وەختانێ لە كەش و هەوایەكی خۆش������دا بەسەر 
برد، بەر لە ماڵئاوایی )ماملێ( فەرمووی سبەینێ شەو لە ماڵی 
ئازیزێكم ئاهەنگمان هەیە، زۆر حەز ئەكەم ئامادەی ئەو ش������اییە 

مەهاباتییە بین، بۆ ئێوارە خۆم ئەنێرم بە دواتانا.
بڕیار بوو ب������ۆ بەیانی بەرەو )خانە( بڕۆی������ن و بچینە )حاجی 

ئۆمەران(، بەڵام لەبەر بۆنە شاییە دوامانخست.
چونكە هەر لە نان و ماست راهاتبووین لەوێش هەر داوای ئەومان 
ك������رد، كابرایەك لەبەردەم میوانخانەكە )مل(ی هەڵئەدا و ئایندەی 
خەڵكی پێ ئەخوێندەوە، كابرایەكی مڕوموچی توڕە، بەڵام )حاكم 
حەسەنی س������ەید ئەحمەد( بە جۆرێك سەری كردە سەری، خستیە 
س������ەر هەمەجۆر جنێو و قسەی هەلەق و مەلەق، هیچ وقاڕێكی 
بەو كابرایەوە نەهێشت، كاك حەسەن بە تەواوی دڵی ئاوی خواردەوە 
ئینجا وتی: دەی كوڕین������ە با بای باڵی خۆمان بدەین و بكەوینە 
گەڕان������ی بازاڕ و كۆچە و كۆڵانەكان، هەر پێنجمان هەتا هێزمان 
لەبەرا بوو گەڕاین، بۆ ژەمە نانی نیوەڕۆ لە ش������وێنێكی تایبەت، 
دیار بوو )رێس������ت هاوس(ی ش������ارەكە بوو قاوەلتیمان كرد، ئیدی 
گەڕاینەوە بۆ پش������وودان و سەرخەوش������كاندن، دونیا تاریكی كرد 
لە هۆڵی پێش������وازی چاوەڕوانی نێردراوەكەی )ماملێ(مان ئەكرد 
و دیژلەم������ە بە دوای دیژلەمە فڕمان ئەك������رد، برادەرەكە هات و 
لەگەڵی بە چەندین كۆڵانی تەنگەبەردا رابوردین، دەنگی جۆش 
و خرۆش و قریو قریو لە دوورەوە ئەبیسترا، هەردوو تاكی دەروازەی 
ماڵەكە خرابووە سەرپش������ت، بەپیرمانەوە هاتن و بە ناو حەشاماتی 
ش������اییكەراندا سەركەوتینە س������ەرەوە و لەس������ەر قەنەفەكانی بەر 
هەیوانەكە دانیشتین، كە ئەیڕوانی بە سەر حەوشەیەكی گەورەی 
لە س������ێ لاوە بە ژوور و هەیوان و باڵەخانە دەوردرا بوو، هەمووان 
رازاوە بوون، حەوش و هەیوان و سەربان چراخان بوو، هەر ئەتگوت 
گویس������ەبانەكانیش لە ش������اییدان و حەزیان لە هەڵپەڕینە، بە چوار 
دەوری حەوش������ەكەدا دەستگیرا بوو، رەشبەڵەك بوو، جۆشیان سەند 
بوو، داوایان لە ئێمەش كرد هەڵپەڕین. تومەس ئەوان لە ش������وێنی 
خۆی������ان نەبزواون و بە تەنها من ش������انی بۆهەڵئەتەكێنم، گوێم لێ 
بوو ئەیان وت: ئەوا چوو بۆ غەریبی، لە ش������انی خانمێكی پشتێن 
ش������لەوە هەڵپەڕیم، پێیان ناساندم، كە ئەو خانمە )میدیای زەندی(
یە كە هاوس������ەری )حەسەن زیرەك( بووە، ناسیمەوە لە شەستەكاندا 
لە نواندنی چیرۆكە رادیۆییەكاندا بەش������دارییەكی جوانی هەبوو، 

شانازی پێوە ئەكەم.
ئەو جۆرە شاییە پوخت لەو جۆرە شاییە بوو، كە رۆژهەڵات ناسی 
ئینگلیز )كلۆدیۆس رییچ( لە گەش������تەكەی ساڵی )1820(ی دا 
بۆ كوردستان باسی لێوە ئەكات، شەوێك بوو لەو شەوانەی هەرگیز 

لە زەینما ناسڕێتەوە.
هەر كە گەڕاینەوە ش������وێنەكەمان هێندە كفت بووین س������ەركردنە 
س������ەر س������ەرین و خەون بینین یەك بوو، گۆرانییەكانی )ماملێ( 
لە گوێمدا ئەزرنگانەوە، هەر بەیانی زوو بە ئاگاهێنراین وسواری 
پاس بووین و بەرەو خانە كەوتینە ڕێ، دانیش������تنی ئەو پاس������انە 
ماڵی خەوتن بوو، چونكە تێ������ر نەبووبووین، هەرچەندە هەوڵمئەدا 

دەوروبەری رێگا ببینم، بەڵام پێڵووم قورسی خەوبوو، نەیهێشت.

لە شانی خانمێكی پشتێن شلەوە 
هەڵپەڕیم، پێیان ناساندم، كە 

ئەو خانمە )مەدیهەی زەندی(
یە كە هاوسەری )حەسەن 

زیرەك( بووە، ناسیمەوە لە 
شەستەكاندا لە نواندنی چیرۆكە 

رادیۆییەكاندا بەشدارییەكی 
جوانی هەبوو، شانازی پێوە 

ئەكەم

ماملێ پێشوازییەكی گەرمی 
كوردانەی لێكردین، لە ژوورێكی 

ماڵەكوردانەی بە مافور و 
پاڵپشتی مافوریی رازاوە، 

كەوتنە باس و خواسی یادەوەری 
و باری گۆرانی لە هەردوو لا

